Fundargerð stjórnar Fjórðungssambands Vestfirðinga, þriðjudaginn 21. febrúar 2006.

Stjórnarfundur Þriðjudaginn 21. febrúar 2006 kl 10.30, haldinn í Háskólasetri Vestfjarða, Suðurgötu 12, Ísafirði og með aðstoð fjarfundarbúnaðar frá Patreksfirði

Dagskrá

1 Málefni skrifstofu og stjórnar

1. Fundargerð frá stjórnarfundi FV 29. nóvember 2005

2. Ákvörðun um dagsetningu 51. Fjórðungsþings

3. Ályktanir 50. Fjórðungsþings.  Staða verkefna.

4. Markaðsskrifstofa Vestfjarða, kynning verkefnisstjóra

5. Kynnt drög að umsögn Byggðaáætlunar 2006-2009. 

6. Heimasíða Fjórðungssambands Vestfirðinga.  

7. Vaxtarsamningur Vestfjarða.  Skipan nýs stjórnarmanns

8. Ályktun um samgöngumál

9. Menningarsamningur.  

10. Ályktun um fjárhagsstöðu sveitarfélaga 

B
Önnur mál

1. Bréf frá Markaðsstofu Vestfjarða vegna Vestfjarðarsýningar í Perlunni þann 5. – 7. maí n.k..    

2. Bréf samgönguráðuneytis vegna ályktana 50. Fjórðungsþings 

3. Fundur með samgönguráðherra 25. janúar 2006

4. Samgönguþing 17. mars 2006

5. Rannsókn á möguleikum skattaívilnunar á jaðarsvæðum.  

6. Rannsóknasetur við Breiðafjörð.  Samstarf rannsóknastofnana á Vesturlandi og Vestfjörðum. 

7. Samstarf sveitarfélaga í umhverfismálum

8. Fundargerðir og skýrslur

i. Heilbrigðiseftirlits Vestfjarða

1. Listi yfir fyrirtæki sem fengið hafa eftirlit 2005. 

2. Fundargerðir,9. desember 2005 og 3. febrúar 2006

ii. SASS, stjórnarfundir 389., 390., 391 og 392

iii. Árfundir landshlutasamtaka (til kynningar)

1. Eyþing, aðalfundur, september 2005

2. SSS, 28. aðalfundur, nóvember 2005

3. SASS, 36. aðalfundur, nóvember 2005

iv. Athugasemdir Stofnunar Vigdísar Finnbogadóttur vegna draga að nýrri námsskrá fyrir grunn- og framhaldsskóla.  Tungumál eru lykill að heiminum.  Kennsla erlendra mála í ljósi draga að nýjum námsskrám fyrir grunn- og framhaldsskóla.

9. Bréf til Fjórðungssambandsins.

i. Reykhólahreppur, 2. desember 2005, Um;  Endurskoðun laga um jöfnunarsjóð

ii. Samgönguráðuneyti.  17. janúar 2006.  Efni; Flugsamgöngur á milli Bíldudals og Ísafjarðar 

iii. Tálknafjarðarhreppur.  17. janúar 2006. Efni; Sjúkraflug á Vestfjörðum

10. Fundarboð

i. Samráðsfundur Samb. Ísl. Sveitarfélga og Landsambands sumarhúsaeigenda, 10. feb 2006

ii. Samb. Ísl. Sveitarfélga. Ráðstefna; um tækifæri íslenskra sveitarfélaga í alþjóðlegu samstarfi. 23. febrúar 2006.

iii. Samb. Ísl. Sveitarfélga.  11. norræna sveitarstjórnarráðastefnan 14.-16. maí n.k. í Örebro, Svíþjóð.

C
 Frumvörp, þingsályktanir og frumvarpsdrög

1. Frá nefnd. Endurskoðun laga um heilbrigðisþjónustu, kynning á drögum frumvarps.  Skilafrestur umsagnar 24. febrúar 2006

2. Frumvarp til laga um umhverfismat áætlana, 342.mál (stjórnarfrumvarp). Skilafrestur umsagnar 16. janúar 2006

3. Frumvarp til laga um stofnun hlutafélags um Rafmagnsveitur Ríkisins, 392. mál (stjórnarfrumvarp), Skilafrestur umsagnar 22. febrúar 2006

4. Frumvarp til laga um stjórn fiskveiða, hámark á krókaaflahlutdeild o.fl.. 448. mál. Skilafrestur umsagnar 21. febrúar 2006 

5. Frumvarp til laga um grunnskóla, sjálfstætt reknir grunnskólar o.fl.  447. mál.  Skilafrestur umsagnar 3. mars 2006.

6. Tillaga til þingsályktunar, um stefnumótandi Byggðaáætlun 2006-2009.  391. mál.  Skilafrestur 8. mars 2006

Formaður setti fundinn.  Mætt voru undirrituð og í fjarfundabúnaði frá Patreksfirði var Þuríður Ingimundardóttir.  Gengið til dagskrár.
A. Málefni skrifstofu og stjórnar

1. Fundargerð frá stjórnarfundi FV 29. nóvember 2005

Fundargerð borin upp og samþykkt.

2. Ákvörðun um dagsetningu 51. Fjórðungsþings

Rædd tillaga dagsetningu og staðsetningu 51. Fjórðungsþings.  Samþykkt að þingið verði haldið föstudaginn 1. og laugardaginn 2. september n.k. og samþykkt að framkvæmdastjóri kanni möguleika á að þingið verði haldið í Súðavík framangreindra daga.  Sveitarfélögum, þingmönnum og öðrum gestum verði tilkynnt þessi ákvörðun í framhaldinu. 
3. Ályktanir 50. Fjórðungsþings.  
Framkvæmdastjóri kynnti framgang ályktana 50. fjórðungsþings.  Ályktanir voru sendar viðkomandi ráðuneytum og stofnunum eftir því sem efni þeirra sagði til um og þær kynntar þingmönnum m.a. á þingmannafundum.   Einnig voru ályktanir hafðar til hliðsjónar við gerð álitsgerða m.a. vegna uppkasts að drögum að Byggðaáætlun.  Svar hefur borist frá Samgönguráðuneyti og vísast til þess í dagskrálið síðar á fundinum.

Varðandi einstakar ályktanir er rétt að komi fram að, Fjórðungssambandið hafði beina aðkomu að aukið fjármagn rynni til eflingar starfsemi Fjölmenningarseturs og tryggði það nýtt stöðugildi.   Í samgöngu og fjarskiptamálum má telja að tekið hafi verið tillit til stefnu sambandsins með afgerandi hætti vegna verkefna á þjóðvegi 60 og 61.  Einnig hefði komið sérstakt fjármagn til framkvæmda á Óshlíð.
Fjórðungssambandið mun í umsögn vegna nýrrar Byggðaáætlunar nýta ályktanir Fjórðungsþings og ítreka sérstaklega tengingu samgöngusvæða og eflingu opinberra starfa. 

4. Markaðsstofa Vestfjarða, kynning verkefnisstjóra

Kl 11.10 Mættur til fundar nýr verkefnastjóri Markaðsstofu Vestfjarða, Jón Páll Hreinsson, en hann hóf störf þann 3. febrúar s.l..  Hann kynnti bakgrunn sinn og aðkomu sinni að þessari stöðu og fyrstu verkefni Markaðsstofu.  Stærsta verkefnið nú um stundir er sýningin Perlan Vestfirðir sem haldin verður 5. til 7. maí n.k., rætt um markmið hennar og fyrirkomulag.   Jón ræddi hugmynd um nýtt skipulag Markaðsstofu t.d. sem sjálfseignarstofnun, einkahlutafélag eða almennt félag.  Stjórn Fjórðungssamband óskar eftir mótuð verði tillaga um málið og stjórn Markaðsstofu kynni hana fyrir stjórn Fjórðungssambandsins og öðrum eigendum.    

Kl 11.45.  Jón Páll hvarf af fundi   
5. Kynnt drög að umsögn Byggðaáætlunar 2006-2009. 

Framkvæmdastjóri kynnti drög að umsögn um Byggðaáætlun. Fjórðungssambandið sendi ítarlegra umsögn til iðnaðarráðuneytis vegna uppkasts að sömu áætlun í október á síðasta ári.   Stjórn leggur til að það álit verði sent að nýju, ásamt stuttri umsögn með áherslu á tengsl samgöngumála við uppbyggingu atvinnulífs og eflingu byggðakjarna.  Að auki verði áhersla á eflingu opinberra starfa og styrkja starfsemi á sviði atvinnuþróunar.  

6. Heimasíða Fjórðungssambands Vestfirðinga.
Framkvæmdastjóri kynnti nýtt útlit (veftré) að nýrrar heimasíðu sem unnið er að EcWeb, eftir er að setja inn efni um Fjórðungssambandið.    Í framhaldinu er lagt til að sambandið hafi eigið lén og fari þar með frá núverandi fyrirkomulagi með vistun á bb.is.   Samið verði fréttavefi á Vestfjörðum um auglýsingu m.t. heimsókna og virkni vefsins.  Skráð verði lénið www.fjordungssamband.is  og stefnt að kynningu á opnun vefsins í mars n.k. og síðan verði unnið að koma eldra efni inn á vefinn. 

7.
Vaxtarsamningur Vestfjarða.  
Skipan nýs stjórnarmanns í stjórn Vaxtarsamnings Vestfjarða en Arna Lára Jónsdóttir hefur vikið sæti í stjórn þar sem hún hefur tekið við framkvæmdastjórn Vaxtarsamnings Vestfjarða.  Samþykkt er að nýr stjórnarmaður verði Elías Jónatansson, Bolungarvík.

8 Ályktun um samgöngumál

Stjórnvöld vinna nú að endurskoðun samgönguáætlunar fyrir framkvæmdatímabilið 2007 – 2011.  Framkvæmdastjóra falið að vinna drög að ályktun og kynna í samgöngunefnd.
9. Menningarsamningur.
Drög að menningarsamningi sveitarfélaga á Vestfjörðum var sendur menntamálaráðuneyti í janúar 2005 og óskað viðræðna um gerð hans.  Menntamálaráðuneytið svarar erindi sambandsins í júlí sama ár og lýsti sig reiðubúið til að ræða gerð samnings ef fjármagn fengist, en að hálfu ráðuneytis yrði fjármunir þó ekki til reiðu á árinu 2005 né á árinu 2006.  
Í Byggðaáætlun 2006-2009 sem nú liggur fyrir Alþingi, er gerð menningarsamninga við sveitarfélög einn þáttur í tilgreindir sem aðgerð í eflingu menningarstarfsemi.   Framkvæmdastjóri sagði það mat sitt að af gerð menningarsamnings verði á næstu misserum.  Drög að samnings byggja á grunni vinnu frá 2003 og framkvæmdastjóri taldi æskilegt með tilliti til hve langt væri um liðið, að taka atriði hans til skoðunar í samstarfi við sveitarfélögin.  Samþykkt að senda erindi til sveitarfélaga á grundvelli framangreinds.
10. Ályktun um fjárhagsstöðu sveitarfélaga 

Samband íslenskra sveitarfélaga hefur nú birt bráðabirgðaniðurstöður úr fjárhagsáætlunum sveitarfélaga fyrir árið 2006.   Fram kemur að á meðan sveitarfélög á höfuðborgarsvæði skila miklum rekstarafgangi eru sveitarfélög í öðrum landshlutum að skila lítilli eða neikvæðri afkomu.  Stjórn Fjórðungssambandsins lýsir verulegum áhyggjum á þessari þróun í afkomumun sveitarfélaga á höfuðborgarsvæði og utan þess.  Benda má hér á að aðstöðumunur sveitarfélaga í að bjóða íbúum hagstæð búsetuskilyrði er hér að verða einn meginþátta í búsetuþróun í landinu.  Sveitarfélög og ríki þurfa því að hraða vinnu, við skoðun þess hvernig styrkja megi tekjugrundvöll sveitarfélaganna utan höfuðborgarsvæðis og eða efla starfsemi Jöfnunarsjóðs sveitarfélaga.  
B. Önnur mál

1. Bréf frá Markaðsstofu Vestfjarða vegna Vestfjarðarsýningar í Perlunni þann 5. – 7. maí n.k..   
Tekið fyrir erindi verkefnastjóra Markaðsstofu Vestfjarða um framlag vegna sýningarinnar Perlan Vestfirðir 2006, að fjárhæð 700.000,-.   Stjórn samþykkir erindi Markaðsstofu Vestfjarða en með skilyrði að náið samstarf verði með stofnunum í Þróunarsetri um hönnun á bás og annað fyrirkomulag sýningarinnar.  
2. Bréf samgönguráðuneytis vegna ályktana 50. Fjórðungsþings 

Kynnt bréf samgönguráðuneytis frá 2. febrúar s.l. þar sem greint er frá framvindu og eða fyrirætlunum sem koma inn á ályktanir 50. Fjórðungsþing og sambandið hafði vakið athygli ráðuneytisins á.   Ljóst er að verkefni á vegum ráðuneytisins er snerta hagsmuni Vestfirðinga eru á réttri leið, en gera þarf athugsemd við skilning ráðuneytisins varðandi þungaflutninga.  Bréfið verður sent samgöngunefnd sambandsins.
3. Fundur með samgönguráðherra
Kynntir minnispunktar af fundi formanns Fjórðungssambandsins og formanns samgöngunefndar sambandsins með samgönguráðherra og aðstoðarmanni hans á Ísafirði þann 25. janúar s.l..
4. Samgönguþing 17. mars 2006

Framkvæmdastjóri kynnti að í undirbúningi væri að hálfu samgönguráðuneytis svokallað Samgönguþing, það yrði að óbreyttu haldið þann 17. mars n.k., á Selfossi.  Nánari kynning verður þegar nær dregur.
5. Rannsókn á möguleikum jöfnun aðstöðumunar íbúa á jaðarsvæðum og kjarnasvæðum.
Framkvæmdastjóri kynnti fyrirspurn frá bæjarstjóra Vesturbyggðar um samstarf að rannsókn varðandi möguleika á jöfnun aðstöðumunar í búsetuskilyrðum á jaðarsvæðum og kjarnasvæðum.  Meðal annars verði tekið til samanburðar fyrirkomulag slíkra mála á Norðurlöndum.   Samþykkt að fela framkvæmdastjóra að leita eftir nánari gögnum um slíkt verkefni m.a. vinnu sem þegar hefur verið unnin hér á landi.  Málið yrði síðan tekið upp á næsta fundi stjórnar.      
6. Rannsóknasetur við Breiðafjörð.  
Framkvæmdastjóri ræddi uppbyggingu rannsókna á lífríki við Breiðafjörð í framhaldi af ábendingu sveitarstjóra Reykhólahrepps.  Rannsóknir á lífríki Breiðafjarðar eru á ýmsum höndum með eða án aðkomu sveitarfélaga eða rannsóknastofnana á Vestfjörðum og nú sé stefnt er að eflingu þeirra m.a. í Snæfellsbæ.  Framkvæmdastjóri taldi nauðsynlegt að taka til umræðu upplýsingaflæði og hugsanlegt samstarf rannsóknastofnana á Vesturlandi og Vestfjörðum á þessu sviði.  Stjórn felur framkvæmdastjóra að vinna að málinu áfram og kalla til fundar aðila sem tengjast málinu.
7. Samstarf sveitarfélaga í umhverfismálum

Framkvæmdastjóri ræddi hugmyndir varðandi umhverfismál og svæðaskipulag.   Mikilvægt væri að skoða hvernig Vestfirði gætu nýtt og eflt stöðu sína í umhverfismálum til að skapa sérstöðu í atvinnulífi og búsetu. 
8. Fundargerðir.  
Lagðar fram fundargerðir frá nóvember 2005 til 20. febrúar s.l.
i
Heilbrigðiseftirlits Vestfjarða

ii
SASS, fundargerðir

iii
Árfundir landshlutasamtaka

iv
Stofnun Vigdísar Finnbogadóttur

9. Bréf til Fjórðugnssambandsins

i. Reykhólahreppur, 2. desember 2005, 
Efni;  Endurskoðun laga um jöfnunarsjóð.  Kynning
ii. Samgönguráðuneyti.  17. janúar 2006.  
Efni; Flugsamgöngur á milli Bíldudals og Ísafjarðar.   Ráðuneytið tilkynnir að ekki verði halda uppi flugi á milli þessara staða frá og með síðustu áramótum, vegna lítillar nýtingar á síðustu árum.
iii. Tálknafjarðarhreppur.  17. janúar 2006. 
Efni; Sjúkraflug á Vestfjörðum.  Sveitarfélagið mótmælir ákvörðun um nýtt fyrirkomulag sjúkraflugs og bendi á þá staðreynd að viðbragðstími sjúkravélar hafi lengst um 25 til 30 mín.
Stjórn Fjórðungssambandsins telur hvað varðar flug milli Bíldudals og Ísafjarðar að hér sé um afturför að ræða í samgöngumálum Vestfjarða og það þrýsti á að hraða verði varanlegum úrbætum í samgöngum með jarðgöngum.  Í millitíðinni verður þó finna lausn til að auðvelda samskipti atvinnulífs og íbúa þessara svæða.  Upp er að aðlast kynslóðir sem ekki þekkja til samskipta á milli svæða.  Framkvæmdastjóra falið að leita leiða í þessu efni. 
C
Frumvörp, þingsályktanir og frumvarpsdrög

1 Frá nefnd. Endurskoðun laga um heilbrigðisþjónustu, kynning á drögum frumvarps.  Skilafrestur umsagnar 24. febrúar 2006.  

Fjórðungssambandið telur mikilvægt að efla bráðaþjónustu vegna fjarlægðar og nýs skipulags sjúkraþjónustu.  Samræmd uppbygging yfir landið
2 Frumvarp til laga um umhverfismat áætlana, 342.mál (stjórnarfrumvarp). Skilafrestur umsagnar 16. janúar 2006.  

Engar athugsemdir

3 Frumvarp til laga um stofnun hlutafélags um Rafmagnsveitur Ríkisins, 392. mál (stjórnarfrumvarp), Skilafrestur umsagnar 22. febrúar 2006

Engar athugasemdir

4 Frumvarp til laga um stjórn fiskveiða, hámark á krókaaflahlutdeild o.fl.. 448. mál. Skilafrestur umsagnar 21. febrúar 2006

Í athugasemd verði vísað til samþykktar 50. Fjórðungsþings um sjávarútvegsmál.  

5 Frumvarp til laga um grunnskóla, sjálfstætt reknir grunnskólar o.fl.  447. mál.  Skilafrestur umsagnar 3. mars 2006.

Engar athugasemdir

6 Tillaga til þingsályktunar, um stefnumótandi Byggðaáætlun 2006-2009.  391. mál.  Skilafrestur 8. mars 2006.  Sjá 5. dagskrálið þessa fundar.  
Fleira ekki gert og fundi slitið kl 13.15.
Guðni Geir Jóhannesson, Elías Jónatansson, Haraldur VA Jónsson, Ragnheiður Hákonardóttir og í fjarfundabúnaði var Þuríður Ingimundardóttir.  Aðalsteinn Óskarsson, framkvæmdastjóri er ritaði fundargerð.
